
LOrs vng deſpit, et courroux nompareil 

Feirent ſoubdain ſon viſaige vermeil. 

Et la doulleur ſa parolle couppa, 

Tant qu’a peu près elle ne ſincopa. 

Car par troys foys ie la vey deffaillir 

Sans que des yeulx il peuſt larmes ſaillir.

Le cueur ſerrè iecta ſi piteux crys 

Que a les monſtrer deffaillent mes eſcrips. 

Mais en voyant la tierce que la place 

Luy demouroit, me diſt de bonne grace. 
Madame autant que douleur les tormente

Souffrans lennuy de leurs ingratz amys

L’amour parfaict qui dans mon cueur ſeſt mis 

Faict, qui nont mal qu’ainſi qu’elles ne ſente. 
¶ Car mon voulloir au leur eſt ſi vny 

Que ſi leurs cueurs ont peine pour aymer 

Ceulx que lon peult cruelz amys nommer,

Le mien en eſt comme les leur puny.

